
 

 

Sesiwn 2000-2001 Rhif 13

PAPURAU BUSNES

DYDD MAWRTH, 27 MEHEFIN 2000

RHAN 1 – ADRAN A

AGENDA

Am 1.50pm bydd y Gwir Anrh Syr David Steel KBE, Llywydd Senedd yr Alban, yn annerch Aelodau’r 
Cynulliad.

 

Bydd y cyfarfod yn cychwyn am 2pm

Cwestiynau i’r Prif Ysgrifennydd (30 munud)
Mae rhestr o’r Cwestiynau Llafar ar y Fewnrwyd (a Gwe’r Siambr)

Datganiad Busnes: y Trefnydd
Diwygio Rheolau Sefydlog 12 a 22

Cynnig bod y Cynulliad Cenedlaethol, gan weithredu o dan adran 46(6) o Ddeddf 
Llywodraeth Cymru 1998, a Rheol Sefydlog 26:

i) yn cymeradwyo’r diwygiadau a ganlyn i’r Rheolau Sefydlog;

ii) yn penderfynu y bydd effaith i’r diwygiadau ar unwaith: 

Diwygiad 1

Ychwanegu’r geiriau a ganlyn at ddiwedd Rheol Sefydlog 12.7:

Lle datgymhwysir aelod o’r Pwyllgor fel hyn, caiff y grp gwleidyddol priodol enwebu am 
aelodaeth dros dro o’r Pwyllgor aelod arall o’r grp nad yw, neu nad oedd ar adeg 
berthnasol, yn aelod o’r pwyllgor pwnc perthnasol ac yr hysbyswyd ei enw ymlaen llaw i’r 
cadeirydd. Caiff y cynrychiolydd enwebedig gymryd rhan yng nghyfarfodydd y pwyllgor ym 
mhob ffordd fel petai ef neu hi’n aelod ohono. Ni chaiff y cynrychiolydd enwebedig fod yn 
aelod o Gabinet y Cynulliad. Ni chaiff unrhyw aelod gynrychioli mwy nag un pwyllgor 
mewn cyfarfod.

.



Diwygiad 2

Ychwanegu paragraff newydd 22.23A:

22.23A i) Caiff un o Ysgrifenyddion y Cynulliad gynnig cynnig, o leiaf pum niwrnod cyn y 
bwriedir ei ystyried, bod mwy nag un Gorchymyn drafft (a bennir yn y cynnig) yn cael eu 
cymeradwyo yn unol â pharagraff 22.23A(iii) isod, ac na fydd darpariaethau paragraffau 
22.13 i 22.23 yn gymwys. Lle bydd cynnig o’r fath yn ymwneud â mwy nag un Gorchymyn 
drafft, bydd yn cynnig eu bod yn cael eu cymeradwyo gyda’i gilydd.

ii) Caiff o leiaf 3 Aelod gyflwyno rhybudd, o leiaf 3 diwrnod gwaith cyn y bwriedir ystyried 
cynnig, sy’n gofyn bod un neu ragor o'r Gorchmynion drafft y mae'r cynnig yn ymwneud â 
hwy, yn cael eu hystyried ar wahân. Pan fydd hysbysiad o'r fath yn cael ei gyflwyno, bydd 
unrhyw Orchymyn drafft y mae'r hysbysiad yn ymwneud ag ef yn cael ei ystyried yn unol â 
pharagraffau 22.13 i 22.23.

iii) Pan na fydd hysbysiad o'r fath wedi'i gyflwyno, neu pan nad yw'r hysbysiad yn 
ymwneud â phob un o'r Gorchmynion drafft a bennir yn y cynnig, cynhelir pleidlais ar y 
cynnig ar unwaith, heb gynnal dadl, ac effaith cymeradwyo'r cynnig fydd cymeradwyo'r holl 
Orchmynion drafft a bennir yn y cynnig ac eithrio unrhyw rai a enwir mewn hysbysiad o'r 
fath

 

Cymeradwyo Rheoliadau Ansawdd Aer (Cymru) 2000

Cynnig bod y Cynulliad Cenedlaethol:

Yn ystyried egwyddor Rheoliadau Ansawdd Aer (Cymru) 2000 a osodwyd yn y Swyddfa 
Gyflwyno ar 16 Mehefin 2000

Cynnig bod y Cynulliad Cenedlaethol:

(a) yn ystyried adroddiad y Pwyllgor Deddfau sy’n ymwneud â’r Gorchymyn drafft, 
Rheoliadau Ansawdd Aer (Cymru) 2000 a osodwyd yn y Swyddfa Gyflwyno ar 20 Mehefin 
2000. 

(b) yn cymeradwyo bod y Gorchymyn wedi’i wneud yn unol â’r drafft a osodwyd yn y 
Swyddfa Gyflwyno ar 16 Mehefin 2000.

 

 

Dadl ar Adroddiad Blynyddol y Pwyllgor Materion Ewropeaidd



Cynnig bod y Cynulliad: 

i.  yn nodi ac yn cymeradwyo sefydlu swyddfa’r Cynulliad ym Mrwsel a bod ei gais i ymuno â 
Chanolfan Ewropeaidd Cymru wedi’i dderbyn; 

ii.  yn galw ar Gabinet y Cynulliad i gymryd pob cam angenrheidiol i sicrhau bod buddiannau Cymru yn 
cael eu hystyried yn llawn wrth ddatblygu polisïau Ewropeaidd sy’n effeithio ar Gymru; 

iii.  yn nodi’n enwedig yr angen i swyddogion y Cynulliad gynnal perthnasau gwaith agos ag UKREP, ac 
i Ysgrifenyddion y Cynulliad fynd i gyfarfodydd Cyngor y Gweinidogion; a 

iv.  yn annog y weinyddiaeth i sicrhau bod trefniadau effeithiol yn eu lle i wneud y defnydd gorau o staff 
y Cynulliad sydd wedi’u secondio i sefydliadau Ewropeaidd, ac i’w hadleoli’n effeithiol pan fyddant 
yn dod yn ôl

Cyflwynwyd y gwelliannau canlynol:

Gwelliant 1 - Nicholas Bourne (Canolbarth a Gorllewin Cymru);
Ar ddiwedd pwynt i. ychwanegu ar ôl ‘â Chanolfan Ewropeaidd Cymru wedi’i dderbyn’:

‘ac yn croesawu natur trawsbleidiol ymwneud Cynulliad Cenedlaethol Cymru â Chanolfan Ewropeaidd 
Cymru, a’r ffaith bod mynediad ar gyfer holl aelodau’r Cynulliad i adnoddau a gwasanaethau Canolfan 
Ewropeaidd Cymru.’

Gwelliant 2 - Mick Bates (Sir Drefaldwyn);
Ychwanegu pwynt bwled newydd ar y diwedd:

"v. yn argymell bod pob pwyllgor pwnc yn gwneud arolwg o effaith deddfwriaeth yr UE o fewn maes ei 
bwnc, a bod hyn yn cynnwys ymchwilio i’r ffordd y mae aelod-wladwriaethau eraill yn ymdrin â 
deddfwriaeth o’r fath" 

Dadl Plaid Leiafrifol: y Ceidwadwyr

Mae Cynulliad Cenedlaethol Cymru yn galw ar Lywodraeth Cymru i ofyn i Lywodraeth Ei Mawrhydi yn San 
Steffan ganiatáu i Gynulliad Cenedlaethol Cymru benderfynu ar gwestiwn hela gyda chn yng Nghymru 
drwy lunio unrhyw Fesur i ddarparu dibenion is-ddeddfwriaethol i’r perwyl hwn, wedi’u seilio ar: 

●     y ffaith mai hwn yw’r dull mwyaf effeithiol o reoli pla er mwyn amddiffyn da byw 

●     y ffaith ei fod yn darparu swyddi yn uniongyrchol ac yn anuniongyrchol drwy Gymru 

●     y ffaith ei fod wedi ei hen sefydlu yn rhan o frithwe bywyd cefn gwlad 

Cyflwynwyd y gwelliannau canlynol:
Yn unol â’r canllawiau diwygiedig ar Grwpio, Dewis a Gwrthod Gwelliannau, mae’r Llywydd wedi 
penderfynu grwpio’r gwelliannau fel a ganlyn at ddibenion trafodaeth. Caiff y pleidleisiau ar welliannau 1 + 
2 eu grwpio hefyd.

(1+2)



(3)

(4)

Gwelliant 1 - Jocelyn Davies (Dwyrain De Cymru);
Rhoi atalnod llawn yn lle’r coma ar ôl ‘i’r perwyl hwn’, a dileu popeth sy’n dilyn.

Gwelliant 2 - Jenny Randerson (Canol Caerdydd);
Dileu popeth ar ôl ‘i’r perwyl hwn’

Gwelliant 3 - Andrew Davies (Gorllewin Abertawe);
Dileu popeth ar ôl ‘wedi’u seilio ar’ ac ychwanegu ‘adroddiad ac argymhellion Burns (cyfeiriad ar y 
rhyngrwyd http://www.huntinginquiry.gov.uk/mainsections/huntingreport.htm) ac ar y ffordd y mae’r 
darpariaethau’n adlewyrchu anghenion ac amgylchiadau Cymru orau.

Gwelliant 4 - Mick Bates (Sir Drefaldwyn);
Ychwanegu ar ddiwedd y cynnig: "Yn ogystal, mae’r Cynulliad hwn yn benderfynol o archwilio’r 
posibilrwydd o sefydlu Awdurdod Hela annibynnol ar gyfer Cymru, i oruchwylio a rheoleiddio 
gweithgareddau hela yng Nghymru."

 

Bydd y cyfarfod yn dod i ben am 5.30pm

***************

  

  

Cynhelir Cyfarfod Llawn nesaf y Cynulliad

am 2.00pm ddydd Mercher, 28 Mehefin 2000

 

 

J W Lloyd

Clerc y Cynulliad

